
 

Broj: 14-02-14-785-14-6/18 
Sarajevo, 11.04.2019.godine 
 
Na osnovu člana 64. stav (1) tačka b), člana 70. stav (1) i (3) i  člana 89. Zakona o javnim nabavkama 
Bosne i Hercegovine („Službeni glasnik BiH“, broj: 39/14) i člana 200. Zakona o upravnom postupku 
(„Službene novine F BiH“, broj: („Službene novine F BiH“ , br. 2/98, 48/99),  na Prijedlog Komisije za 
javne nabavke, broj: 14-02-14-785-14-5/18 od 05.04.2019.godine, u ponovnom postupku javne 
nabavke pružanja usluga osiguranja, glavni inspektor Finansijske policije-Financijske policije donosi 
 

O D L U K U 
u ponovnom postupku o izboru najpovoljnijeg ponuđača 

 
Član 1. 

Prihvata se prijedlog Komisije za javne nabavke, broj:  14-02-14-785-14-5/18 od 05.04.2019.godine i 
okvirni sporazum za javne nabavke pružanja usluga osiguranja po provedenom postupku putem 
konkurentskog zahtijeva za dostavljanje ponuda, broj: 14-02-14-785/18, dodjeljuje se  ponuđaču 
Sarajevo osiguranje d.d. Sarajevo, Maršala Tita 29, za ponuđenu cijenu u iznosu od 21.604,50 KM 
(bez PDV-a), kao najpovoljnijem ponuđaču. 

Član 2. 
Po pravosnažnosti ove odluke prijedlog okvirnog sporazuma i ugovora o nabavci  usluga navedenih u 
članu 1. ove Odluke dostavit će se na potpis izabranom ponuđaču Sarajevo osiguranje d.d. Sarajevo, 
Maršala Tita 29. 

 
Član 3. 

U skladu sa članom 71. Zakona o javnim nabavkama Bosne i Hercegovine ponuđači koji su učestvovali 
u postupku javne nabavke pružanja usluga osiguranja, broj: 14-02-14-785/18, najkasnije u roku od 7 
dana od dana donošenja odluke, bit će obaviješteni o rezultatima postupka, te će se istim uz 
obaviještenje dostaviti i ova Odluka i Zapisnik o ocjeni ponuda, broj: 14-02-14-785-14-4/18 od 
05.04.2019.godine. 
 

Član 4. 
Za realizaciju ove odluke zadužuje se Služba za pravne, informatičke, računovodstvene i opšte 
poslove Finansijske policije-Financijske policije. 
 

Član 5. 
Ova odluka stupa na snagu danom donošenja. 
 

O b r a z l o ž e nj e 
 

Postupak javne nabavke pružanja usluga osiguranja Finansijske-Financijske policije Federacije BiH, 
pokrenut je na osnovu Plana nabavke Finansijske policije-Financijske policije za 2019.godinu, broj:  
14-02-14-506/18 od 20.07.2018.godine i odluke o pokretanju nabavke roba i usluga, broj: 14-02-14-
506-2/18 od 20.07.2018.godine. 
 
Javna nabavka je provedena putem postupka konkurentskog zahtijeva za dostavu ponuda, broj: 14-
02-14-785/18 od 20.11.2018.godine. 

Odlukom o izboru najpovoljnijeg ponuđača za nabavku pružanja usluga osiguranja, br. 14-02-14-785-
11/18 od 19.12.2018.godine prihvaćena je preporuka Komisije za provođenje postupka nabavke 
Finansijske-Financijske policije Federacije BiH, broj: 14-02-14-785-10/18 od 05.12.2018.godine i za 
najpovoljnijeg ponuđača za nabavku usluga osiguranja putem konkurentskog zahtjeva, izabran je 
ponuđač Adriatic osiguranje dd Sarajevo, sa ponuđenom cijenom od 18.781,50 KM (bez PDV-a), kao 
najbolje ocjenjenom. 
 

Protiv navedene Odluke žalbu je blagovremeno izjavio ponuđač Sarajevo osiguranje d.d. Sarajevo, 
učesnik u postupku nabavke usluga osiguranja putem konkurentskog zahtjeva,  kao redovno pravno 
sredstvo u predmetnom postupku, tražeći da se poništi odluka o izboru najpovoljnijeg ponuđača, 
broj:  14-02-14-785-11/18 od 19.12.2018.godine i ugovor dodjeli ponuđaču Sarajevo osiguranje d.d. 
Sarajevo. 
 
Po predmetnoj žalbi Ured za razmatranje žalbi Bosne i Hercegovine, filijala/podružnica Mostar  je 
donio Rješenje, broj: JN2-03-07-1-519-8/19 od 21.03.2019.godine, kojim je  usvojena žalba ponuđača 
Sarajevo osiguranje d.d. Sarajevo, poništena Odluka o izboru najpovoljnijeg ponuđača, br. 14-02-14-
785-11/18 od 19.12.2018.godine i predmet vraćen ugovornom organu na ponovni postupak. 
 
U obrazloženju predmetnog rješenja Ureda za razmatranje žalbi Bosne i Hercegovine, broj: 
filijala/podružnica  Mostar broj: JN2-03-07-1-519-8/19 od 21.03.2019.godine, je između ostalog 
navedeno:  
 
“Uvidom u ponudu izabranog ponuđača utvrđeno je da je isti u svojoj ponudi dostavio Obrazac za 
cijenu ponude u kome je u dijelu b) Osiguranje motornih vozila ponudio/upisao Sveukupnu/godišnju 
cijenu, a da u dijelu Obrasci: Rekapitulacija nije popunio rubriku: Premija osiguranja KM/godišnje, pri 
čemu je popunio (upisao cijenu) rubriku Obrasca: Premija osiguranja za ugovoreni period (36 
mjeseci). 
Shodno navedenom, predmetni navod žalioca se smatra osnovanim, kako je evidentno da izabrani 
ponuđač nije dostavio uredno popunjen Obrazac za cijenu ponude, s obzirom da nije ponudio cijenu 
osiguranja motornih vozila u skladu sa zahtjevom ugovornog organa iz t. 1.4.2. TD: U ponudi iskazati 
cijenu osiguranja putnika u vozilu za 12 mjeseci prve godine, i za 12 mjeseci svake naredne 
godine……… 
Žalilac predmetnom žalbom osporava i prihvatljivost ponude ponuđača Asa Osiguranje d.d. Sarajevo, 
jer navedeni ponuđač nije ispunio uslov iz t. 1.4.2. TD……………Uvidom u ponudu ponuđača utvrđeno 
je da je isti u svojoj ponudi dostavio Obrazac za cijenu ponude u kome je u dijelu Obrasca: 
Rekapitulacija u rubrici: Premija osiguranja /godišnje nije iskazao odvojeno cijene osiguranja 
motornih vozila za 12 mjeseci prve godine, i za 12 mjeseci svake naredne godine, kako je to 
eksplicitno zahtijevano t. 1.4.2. TD, te s tim u vezi razmatrani navod žalioca se smatra osnovanim. 
  
Imajući u vidu navedeno, ovaj organ je osnovom člana 93. stav (7) i člana 111. stav (1) tačka d) ZJN i 
člana 230. stav (3) Zakona o upravnom postupku odlučoio kao u izreci rješenjka. 
 
Ugovorni organ će u ponovnom postupku predmetne nabavke okončati isti, u skladu sa stavovima 
predmetnog rješenja i zakonskim i podzakonskim propisima iz oblasti javnih nabavki.“   
 
Shodno iznesenim stavovima u rješenju Ureda za razmatranje žalbi, broj: JN2-03-07-1-519-8/19 od 
21.03.2019.godine, Komisija za javne nabavke dostavila je dana 08.04.2019.godine glavnom 
inspektoru Prijedlog za izbor ponuđača, broj 14-02-14-785-14-5/18 od 05.04.2019.godine, te kao 
sastavni dio istog Zapisnik o ocjeni ponuda, broj 14-02-14-785-14-4/18 od 05.04.2019.godine. Iz 
navedene dokumentacije utvrđeno je da je Komisija za javne nabavke blagovremeno i pravilno 
izvršila ocjenu pristiglih ponuda, o čemu je sačinila odgovarajući zapisnik (naprijed naveden), u kojem 
je utvrđeno slijedeće: 



 
1. Da je ukupan broj pristiglih ponuda 3 (tri), i to ponuda:  

- Sarajevo osiguranje d.d. Sarajevo. 
- ADRIATIC-OSIGURANJE d.d Sarajevo 
- ASA osiguranje d.d. Sarajevo 

2. Da su sve 3 (tri) ponude blagovremeno zaprimljene. 
3. Da je neblagovremeno zaprimljeno  0 (nula) ponuda. 

 

Uvidom u zapisnik o ocjeni ponuda, broj14-02-14-785-14-4/18 od 05.04.2019.godine, koji je Komisija 

za javne nabavke sačinila u ponovnom postupku pregleda i ocjene ponuda, utvrđeno je da Komisija za 

javne nabavke uvažavajući stav Ureda za razmatranje žalbi BiH, a u skladu sa članom 65. stav 1.  

Zakona o javnim nabavkama pristupila ponovnom pregledu i ocjeni ponuda, pri čemu je konstatovala 

da ponude dva ponuđača: ADRIATIC-OSIGURANJE d.d Sarajevo i ASA osiguranje d.d. Sarajevo nisu u 

skladu sa tenderskom dokumentacijom, odnosno ponude navedenih ponuđača ne odgovaraju 

zahtijevima navedenim u dijelu tačke 1.4.2. Tenderske dokumentacije, kojom je propisano da su 

ponuđači u ponudi  za obavezno osiguranje od autoodgovornosti, uključujući osiguranje putnika dužni 

iskazati odvojeno cijenu osiguranja i cijenu osiguranja putnika u vozilu za 12 mjeseci prve godine i za 12 

mjeseci svake naredne godine, kao i ukupno za tri godine (36 mjeseci), zbog čega iste ne mogu biti 

predmet vrednovanja jer nisu prihvatljiv. 

 

Komisija je konstatovala da samo jedna pristigla ponuda ispunjava uslove navedene u tenderskom 

zahtjevu i to ponuda ponuđača Sarajevo Osiguranje d.d Sarajevo i predložila rukovodiocu organa da 

ugovor dodijeli ovom ponuđaču. 

 

Komisija je sačinila rang listu ponuđača koji su dostavili ponudu u skladu s tenderskom dokumentacijom. 
 

Rang-lista ponuđača: 
 
 

Red.broj  Naziv / Ime ponuđača 
Ponuđena cijena bez uračunatog popusta 

(bez PDV-a) 

1 Sarajevo osiguranje d.d. Sarajevo 21.604,50 KM 

 
U postupku donošenja ove odluke posebno su cijenjene činjenice da je Komisija za javne nabavke u 
ponovnom postupku pravilno i potpuno izvršila ocjenu kvalificiranosti ponuđača te ocjenu prispjelih 
ponuda, u skladu sa kriterijima iz tenderske dokumentacije. 
 
U postupku ocjene provedenog postupka rukovodilac ugovornog organa nije našao razloge, 
nepravilnosti niti propuste u radu, koji bi eventualno bili osnov za neprihvatanje preporuke Komisije 
za javne nabavke. 
 
Naime, u postupku je ocjenjeno da je Komisija za javne nabavke u ponovnom postupku, uvažavajući 
stav Ureda za razmatranje žalbi BiH u svemu pravilno postupila, te da je izbor najpovoljnijeg 
ponuđača izvršen u skladu sa Zakonom o javnim nabavkama BiH, podzakonskim aktima i tenderskom 
dokumentacijom, broj: 14-02-14-785/18 od 20.11.2018.godine.  
 



Budući da je ponuda ponuđača Sarajevo osiguranjed.d. Sarajevo ocjenjena kao jedina formalno 
pravno ispravna i obzirom da ispunjava sve uslove i zahtjeve predviđene konkurentskim zahtjevom za 
dostavu ponuda, primjenom  člana 64. stav 1. tačka b. Zakona o javnim nabavkama, odlučeno je kao 
u dispozitivu ove odluke. 
 
Pouka o pravnom lijeku: 
Protiv ove odluke može se izjaviti žalba, najkasnije u roku od 5 (pet) dana od dana prijema ove 
odluke. 
Žalba se izjavljuje ugovornom organu Finansijskoj policiji-Financijskoj policiji u pisanoj formi, direktno 
ili preporučenom poštanskom pošiljkom na adresu, ul. Ćemaluša 9, Sarajevo. Žalba se podnosi u 
dovoljnom broju primjeraka, a koji ne može biti manji od 3 (tri) primjerka. 
 
 

                                                                                                                         GLAVNI INSPEKTOR 
 

                                                                                                                                  Zufer Dervišević,dipl.iur. 
 
 
- 
Dostavljeno: 

 Sarajevo osiguranje, d.d. Sarajevo, Maršala Tita 29, 

 ASA osiguranje d.d. Sarajevo, Trg međunarodnog prijateljstva 25, 

 ADRIATIC-OSIGURANJE, d.d Sarajevo, Trg međunarodnog prijateljstva 20, 

 Komisiji za javne nabavke, 

 Službi za pravne, informatičke i računovodstvene poslove . 
 
 
 


